
Moore Abc is a limited liability company -registered in Georgia 
with identification number 206331691. Registered in the State 
Registry of Audit Firms with the registration number: SARAS-F-
320544. An independent member firm of Moore Global Network 
Limited - a network of independent audit and consulting firms. 

ფინანსური ანგარიშგების იდენტიფიცირება 

 

ჩვენ ჩავატარეთ შპს „საფეხბურთო კლუბი გაგრას“-ს (შემდგომში “კლუბი”) თანდართული სპეციალური 

დანიშნულების ფინანსური ანგარიშგების მიმოხილვა, რომელიც მოიცავს სპეციალური დანიშნულების 

ფინანსური მდგომარეობის ანგარიშგებას 2026 წლის 31 აგვისტოს მდგომარეობით, აგრეთვე სპეციალური 

დანიშნულების საქმიანობის შედეგების, სპეციალური დანიშნულების ფულადი სახსრების მოძრაობისა და 

ახალგაზრდული ფეხბურთის განვითარების ხარჯების ანგარიშგებებს პერიოდისათვის, რომელიც დასრულდა 

აღნიშნული თარიღით, აგრეთვე მნიშვნელოვანი სააღრიცხვო პოლიტიკების მოკლე მიმოხილვასა და სხვა ახსნა-

განმარტებით შენიშვნებს. 

 

მენეჯმენტის პასუხისმგებლობა სპეციალური დანიშნულების ფინანსურ ანგარიშგებაზე 

 

წარმოდგენილი სპეციალური დანიშნულების ფინანსური ანგარიშგების მომზადებასა და უტყუარად და 

სამართლიანად წარდგენაზე სპეციალური დანიშნულების ფინანსური ანგარიშგების შენიშვნა 2-ში მოცემული 

სააღრიცხვო პოლიტიკის შესაბამისად პასუხისმგებელია კლუბის მენეჯმენტი. მენეჯმენტის პასუხისმგებლობა 

მოიცავს: შიდა კონტროლის სისტემის შემუშავებას, დანერგვას და შენარჩუნებას, რომელიც უზრუნველყოფს 

ისეთი სპეციალური დანიშნულების ფინანსური ანგარიშგების მომზადებასა და წარდგენას, რომელიც არ შეიცავს 

შეცდომებით თუ თაღლითობით გამოწვეულ არსებით უზუსტობებს; შესაბამისი სააღრიცხვო პოლიტიკების 

შერჩევას, მათ მიზანმიმართულად გამოყენებასა და სიტუაციისათვის შესაბამისი სააღრიცხვო შეფასებების 

გაკეთებას. 

 

აუდიტორის პასუხისმგებლობა 

 

ჩვენი პასუხისმგებლობაა ჩვენს მიერ ჩატარებული მიმოხილვის საფუძველზე გამოვთქვათ მოსაზრება 

წარმოდგენილი სპეციალური დანიშნულების ფინანსური ანგარიშგების შესახებ. მიმოხილვა ჩავატარეთ 

მიმოხილვის გარიგებების საერთაშორისო სტანდარტის (ISRE 2400) (განახლებული)-ის შესაბამისად, 

„გარიგებები გასული პერიოდების ფინანსური ანგარიშგების მიმოხილვის შესახებ“. ISRE 2400 (განახლებული) 

ჩვენგან მოითხოვს მოსაზრების გამოთქმას იმის შესახებ, მიმოხილვის პროცესში მიიქცია თუ არა ყურადღება 

ისეთმა ფაქტმა, რომელიც ჩვენ დაგვარწმუნებდა, რომ თანდართული სპეციალური დანიშნულების ფინანსური 

ანგარიშგება ყველა ასპექტის გათვალისწინებით არ არის მომზადებული სპეციალური დანიშნულების 

ფინანსური ანგარიშგების წარდგენის სათანადო საფუძვლების შესაბამისად. გარდა ამისა, ISRE 2400 

(განახლებული) ჩვენგან მოითხოვს შესაბამისი ეთიკური მოთხოვნების დაცვას.  

 

სპეციალური დანიშნულების ფინანსური ანგარიშგების მიმოხილვა ISRE 2400 (განახლებული)-ის შესაბამისად 

წარმოადგენს შეზღუდული რწმუნების გარიგებას. აუდიტორი ატარებს პროცედურებს, რომელიც ძირითადად 

შედგება ორგანიზაციაში მენეჯმენტისა და დანარჩენი პერსონალის გამოკითხვების, ანალიტიკური 

პროცედურების განხორციელებისა და მოპოვებული მტკიცებულებების შეფასებისაგან. 

 

მიმოხილვისას ჩატარებული პროცედურები არსებითად ნაკლებია, ვიდრე პროცედურები გათვალისწინებული 

აუდიტის საერთაშორისო სტანდარტებით ჩატარებული აუდიტორული შემოწმების ფარგლებში. შესაბამისად, 

ჩვენ არ გავცემთ აუდიტორულ დასკვნას წარმოდგენილ ფინანსურ ანგარიშგებაზე. 

tel:206331691


 

 

დამოუკიდებელი აუდიტორების მიმოხილვა (გაგრძელება) 
 

პირობითი მოსაზრების საფუძველი 

 

2026 წლის განმავლობაში კლუბს კაპიტალში აღრიცხული აქვს ჯამში 698,504 ლარის ოდენობით შენატანი. ჩვენ 

ვერ შევძელით საკმარისი და შესაფერისი მტკიცებულების მოპოვება ნოტარიულად დამოწმებული კრების 

ოქმების სახით აღრიცხული თანხის კაპიტალში კონტრიბუციად კლასიფიკაციაში დასარწმუნებლად. 

 

კლუბის მოგება-ზარალის უწყისში 2026 წლის უძრავი ქონებისა და სათავსოების ხარჯები შეადგენს  344,844 

ლარს. აღნიშნული თანხიდან  51,300 ლარის ოდენობის იჯარა წარმოადგენს ფასს 16 „იჯარა“-ით აღრიცხვის 

საგანს, თუმცა ანგარიშგებაში წარმოდგენილი არის როგორც საოპერაციო იჯარის ხარჯი. შესაბამისად, 

საბალანსო უწყისში არ არის წარმოდგენილი აქტივის გამოყენების უფლებისა და საიჯარო ვალდებულების 

მუხლები. მოგება-ზარალის უწყისში კი მასზე დარიცხული ცვეთისა და საპროცენტო ხარჯები. 

 

2026 წლის განმავლობაში კლუბს სხვა საოპერაციო შემოსავალი, რომელიც ცალკე არ არის გამოყოფილი, მუხლის 

ქვეშ აღრიცხული აქვს მოსწავლეთა სწავლებიდან მიღებული თანხები 40,297 ლარის ოდენობით, რომელზეც 

ჩვენ ვერ შევძელით საკმარისი და შესაფერისი მტკიცებულების მოპოვება ოფიციალური დოკუმენტაციის სახით, 

მიღებული თანხის ოდენობაში დასარწმუნებლად. ამასთან, აღნიშნული შემოსავლიდან წარმოშობილი 

დებიტორული დავალიანების 37,750 ლარის ოდენობის ნაშთის არსებობისა და ღირებულების 

დასადასტურებლადაც ვერ შევძელით საკმარისი და შესაფერისი აუდიტის მტკიცებულების მოპოვება. 

 

კლუბის დაფინანსება მნიშვნელოვანწილად დამოკიდებულია ფეხბურთის განვითარების სახელმწიფო 

პროგრამის ფარგლებში ფეხბურთის განვითარების ფონდიდან მიღებულ დაფინანსებაზე. მიმოხილვის 

ჩატარების პროცედურების დასრულებამდე არ მომხდარა 2026 წლის შემდეგ კლუბების დაფინანსებასთან 

დაკავშირებული სახელმწიფო პროგრამის დამტკიცება, რომელიც კლუბის დაფინანსების მნიშვნელოვან წყაროს 

წარმოადგენს. აღნიშნული გარემოება წარმოშობს მნიშვნელოვან გაურკვევლობას, რომელმაც შესაძლოა ეჭვქვეშ 

დააყენოს კლუბის ფუნქციონირებადი საწარმოს პრინციპი, რომელიც სათანადოდ და სრულად არ არის 

გახსნილი ფინანსური ანგარიშგების ახსნა-განმარტებით შენიშვნებში. 

 
 

პირობითი მოსაზრება 

 

ჩვენი აზრით, გარდა „პირობითი მოსაზრების საფუძველი“-ს აბზაცში აღწერილი საკითხის შესაძლო გავლენისა, 

ჩვენ მიერ ჩატარებული მიმოხილვის საფუძველზე, ჩვენი ყურადღება არ მიუქცევია ისეთ ფაქტებს, რაც 

დაგვარწმუნებდა რომ თანდართული ფინანსური ანგარიშგება, ყველა არსებითი ასპექტის გათვალისწინებით, 

მომზადებული არ არის შენიშვნა 2-ში აღწერილი სააღრიცხვო პოლიტიკის შესაბამისად. 

 
 

ბუღალტრული აღრიცხვის საფუძველი და ანგარიშის გავრცელებისა და გამოყენების შეზღუდვა 

 

თქვენს ყურადღებას მივაპყრობთ ფინანსური ანგარიშგების შენიშვნა 2-ზე, სადაც აღწერილია ბუღალტრული 

აღრიცხვის საფუძველი. ჩვენი ანგარიში განკუთვნილია მხოლოდ კლუბისთვის, კლუბის დამფუძნებლისთვის, 

ფეხბურთის განვითარების ფონდისთვის და საქართველოს ფეხბურთის ფედერაციისათვის და არ შეიძლება 

გავრცელებული ან გამოყენებული სხვა მხარის მიერ, გარდა კლუბის, კლუბის დამფუძნებლის, ფეხბურთის 

განვითარების ფონდის და საქართველოს ფეხბურთის ფედერაციისა. ჩვენი მოსაზრება მოდიფიცირებული არ 

არის ამ საკითხთან მიმართებაში. 
 
 
 
 
 

მიხეილ აბაიაძე / სერტიფიცირებული აუდიტორი / პარტნიორი 

 

ფირმის რეგისტრაციის ნომერი: SARAS-F-320544 

აუდიტორის რეგისტრაციის ნომერი: SARAS-A-865011 

 

28 სექტემბერი, 2026 

თბილისი, საქართველო 



შპს ,,საფეხბურთო კლუბი გაგრა“ 

სპეციალური დანიშნულების ფინანსური ანგარიშგება 2026 წლის 31 აგვისტოს მდგომარეობით 

 

5 

ფინანსური მდგომარეობის ანგარიშგება (ბალანსი) 

 

განზრახ გამოტოვებული. ფორმა იხილეთ შემდეგი გვერდიდან 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

 
 







შპს ,,საფეხბურთო კლუბი გაგრა“ 

სპეციალური დანიშნულების ფინანსური ანგარიშგება 2026 წლის 31 აგვისტოს მდგომარეობით 

საქმიანობის შედეგების ანგარიშგება (მოგება-ზარალი) 

 

განზრახ გამოტოვებული. ფორმა იხილეთ შემდეგი გვერდიდან 

 
 







შპს ,,საფეხბურთო კლუბი გაგრა“ 

სპეციალური დანიშნულების ფინანსური ანგარიშგება 2026 წლის 31 აგვისტოს მდგომარეობით 

ფულადი სახსრების მოძრაობის ანგარიშგება 

 

განზრახ გამოტოვებული. ფორმა იხილეთ შემდეგი გვერდიდან 





შპს ,,საფეხბურთო კლუბი გაგრა“ 

სპეციალური დანიშნულების ფინანსური ანგარიშგება 2026 წლის 31 აგვისტოს მდგომარეობით 

ფინანსური ანგარიშგების შენიშვნები  

  

შენიშვნა 1. კლუბის შესახებ  

  

„საფეხბურთო კლუბ გაგრა“-ს სამართლებრივ ფორმას წარმოადგენს შეზღუდული პასუხისმგებლობის 

საზოგადოება. მეწარმეთა და არასამეწარმეო (არაკომერციული) იურიდიული პირების რეესტრიდან ამონაწერის 

მიხედვით 2023 წლის 11 აპრილამდე კლუბის დირექტორი იყო გოდერძი ჩიხრაძე. 2023 წლის 11 აპრილის 

ამონაწერის მიხედვით კლუბის დირექტორი გახდა ლერი ჯაყელი, ხოლო 2023 წლის 31 ივლისის ამონაწერის 

მიხედვით, კლუბის დირექტორი დღემდე არის ვიქტორია დურგლიშვილი. 

 

კლუბის სამომავლო მიზნებს წარმოადგენს:  

 

• რეგიონში ფეხბურთის მხარდაჭერა, პოპულარიზაცია და მისი განვითარების ხელშეწყობა; 

• მოსახლეობაში ჯანსაღი ცხოვრების წესის დანერგვის ხელშეწყობა; 

• საფეხბურთო ინფრასტრუქტურის განვითარება; 

• ბავშვთა ფეხბურთის განვითარების ხელშეწყობა და ამ მიზნით საფეხბურთო ტურნირების ჩატარება; 

• ნიჭიერი ფეხბურთელების გამოვლენა და მათი წახალისება; 

• დასახული მიზნების მისაღწევად კლუბი ამზადებს და ახორციელებს გრძელვადიან და მოკლევადიან 

პროგრამებსა და პროექტებს, შეიმუშავებს პრობლემების გადაწყვეტის გზებსა და მეთოდებს, რაც 

აუცილებელია დასახული მიზნების მისაღწევად; 

• კლუბი შეიძლება ეწეოდეს აგრეთვე სხვა საქმიანობას, რომელიც პირდაპირ და/ან არაპირდაპირ 

ემსახურება კლუბის მიზნების განხორციელებას.  

 

კლუბის სამუშაო გეგმას წარმოადგენს - საფეხბურთო ინფრასტრუქტურის მდგომარეობის მიახლოება უეფა-ს 

სტანდარტებთან. დაგეგმილია კლუბის მიერ აღზრდილი ფეხბურთელების შემდგომში ტრანსფერებით 

ფინანსური მდგომარეობის გაუმჯობესება.  
 

შპს „საფეხბურთო კლუბ გაგრა“-ს  მეწილეები არიან : 
 

მეწილე   31-აგვ-26 31-აგვ-25 

    
ბესიკ ჩიხრაძე  51% 51% 

შპს "საფეხბურთო კლუბი გაგრა"  11% 11% 

მიხეილ სვიმონიშვილი  6% 6% 

გიორგი მახათაძე  7% 7% 

თორნიკე ჭიკაძე  5% 5% 

ვლადიმერ ჭელიძე  5% 5% 

მამუკა მახათაძე  3% 3% 

გეორგი მანაგაძე  3% 3% 

მარტინ ქრისტოფერ იანსენი  3% 3% 

ჰელენა ფრანცისკა შულტე  3% 3% 

სს "სარაჯიშვილი"  3% 3% 

    
  

  100% 100% 

შენიშვნა 2. სააღრიცხვო პოლიტიკა 

 

• მომზადების საფუძველი 

 

კლუბი ბუღალტრულ აღრიცხვას აწარმოებს საქართველოს კანონმდებლობის მოთხოვნების შესაბამისად. 

წარმოდგენილი  „სპეციალური დანიშნულების ფინანსური ანგარიშგება“ მომზადებულია ამ ბუღალტრული 

ჩანაწერების საფუძველზე და საჭიროებისამებრ კორექტირებულია იმგვარად, რომ დააკმაყოფილოს ფინანსური 

ანგარიშგების საერთაშორისო სტანდარტების (ფასს) აღიარების, შეფასებისა და წარდგენის პრინციპები და 

მოთხოვნები.  

 

წარმოდგენილი „სპეციალური დანიშნულების ფინანსური ანგარიშგება“ არ მოიცავს ყველა იმ ახსნა-განმარტებით 

შენიშვნას, რომელიც შესაძლოა მოთხოვნილი ყოფილიყო ფასს-ის მიხედვით. 

 

წარმოდგენილი „სპეციალური დანიშნულების ფინანსური ანგარიშგება“ მომზადდა დარიცხვისა და ისტორიული 

ღირებულების პრინციპების გამოყენებით. 

 



შპს ,,საფეხბურთო კლუბი გაგრა“ 

სპეციალური დანიშნულების ფინანსური ანგარიშგება 2026 წლის 31 აგვისტოს მდგომარეობით 

შენიშვნა 2. სააღრიცხვო პოლიტიკა (გაგრძელება) 
 

• ფინანსური ანგარიშგების საოპერაციო და საანგარიშგებო ვალუტა  

 

ორგანიზაციის საოპერაციო და სააღრიცხვო ვალუტას წარმოადგენს ქართული ლარი.   

 

უცხოურ ვალუტაში გამოსახული გარიგებები აღირიცხება იმ გაცვლითი კურსის შესაბამისად, რომელიც 

არსებობს ოპერაციის თარიღისათვის. უცხოურ ვალუტაში გამოსახული გარიგების განხორციელების შედეგად 

წარმოქმნილი გაცვლითი კურსის სხვაობები აისახება მოგება-ზარალის უწყისში იმ დღისათვის არსებული 

გაცვლითი კურსის შესაბამისად.  
 

• უცხოური ვალუტის გადაფასება 
 

უცხოურ ვალუტაში გამოსახული ფულადი აქტივები და ვალდებულებები გადაყვანილია ქართულ ლარებში 

საქართველოს ეროვნული ბანკის მიერ საანგარიშგებო პერიოდის ბოლო თარიღისათვის გამოცხადებული 

ოფიციალური გაცვლითი კურსის შესაბამისად. 2026 და 2025 წლების 31 აგვისტოსთვის უცხოური ვალუტის 

ნაშთების ლარებში გადაყვანისათვის გამოყენებული ძირითადი განაკვეთი იყო: 
 

ვალუტა 31-აგვ-2026 31-აგვ-2025 

ლარი / 1 აშშ დოლარი  2.6125 2.6946 

ლარი / 1 ევრო  3.0412 3.1438 
 

• ძირითადი საშუალებები 
 

ძირითადი საშუალებები მოცემულია ფასით - ისტორიულ ღირებულებას გამოკლებული ცვეთა. ისტორიული 

ღირებულება მოიცავს აქტივის შეძენასთან პირდაპირ დაკავშირებულ დანახარჯებს. ძირითადი საშუალებების 

ცვეთა გამოითვლება შემცირებადი ნაშთის მეთოდით მთელი სასარგებლო მომსახურების ვადის განმავლობაში. 

სასარგებლო მომსახურების ვადები განისაზღვრება შემდეგნაირად: 
 

აქტივების ჯგუფი სასარგებლო მომსახურების ვადა  

ავტომობილები 5 წელი 

ავეჯი და ოფისის აღჭურვილობა 5 წელი 

სპეც. ტექნიკა 5 წელი 
 

ძირითადი საშუალებების გაყიდვა/ჩამოწერასთან დაკავშირებული მოგება ან ზარალი დგინდება ნარჩენ 

ღირებულებაზე დაყრდნობით და გაითვალისწინება მიმდინარე შედეგის განსაზღვრისას. ძირითადი 

საშუალებების მომსახურების ხარჯები ასახულია მოგება-ზარალის ანგარიშგებაში ხარჯების გაწევის მომენტში. 
 

• შემოსავალი და დარიცხვები 
 

კლუბის შემოსავლების ძირითადი წყაროებია: შემოსავალი ააიპ ქართული ფეხბურთის განვითარების 

ფონდიდან, შემოსავალი საქართველოს ფეხბურთის ფედერაციიდან, UEFA-სგან მისაღები თანხები და სხვა 

შემოსავლები. 
 

სუბსიდიები, გრანტები და სხვა თანხები სახელმწიფო და მუნიციპალური ხელისუფლებისგან აღიარდება  საკასო 

მეთოდით, ხოლო სხვა ყველა შემოსავალი და ამონაგები აღიარდება დარიცხვის მეთოდით. 
 

სხვა შემოსავალი - სხვა შემოსავალი აღიარდება მაშინ, როდესაც ის მისაღები გახდება გაწეული მომსახურების 

შედეგად. 
 
 

შენიშვნა 3. გარემო და ფუნქციონირებადი საწარმო  
 

მენეჯმენტმა მოამზადა აღნიშნული ფინანსური ანგარიშგება ფუნქციონირებადი საწარმოს დაშვების პრინციპით, 

თუმცა არსებობს არსებითი განუსაზღვრელობა ვინაიდან კლუბის დაფინანსება მნიშვნელოვანწილად 

დამოკიდებულია ფეხბურთის განვითარების სახელმწიფო პროგრამის ფარგლებში ფეხბურთის განვითარების 

ფონდიდან მიღებულ დაფინანსებაზე.  

 

სპეციალური დანიშნულების ფინანსური ანგარიშგების დამტკიცების თარიღისთვის, კლუბისთვის არ არის 

ცნობილი 2026 წლის შემდგომ დამტკიცებული ქართული ფეხბურთის განვითარების პროგრამის შესახებ. 

შენიშვნა 4. ფულადი სახსრები და ფულადი სახსრების ექვივალენტები 

 

ფული და ფულის ექვივალენტები მოიცავს საფეხბურთო კლუბის საბანკო ანგარიშზე არსებული ფულის ნაშთს 

ეროვნულ ვალუტაში (ლარში). 

 
 

ფულადი სახსრები და ფულადი სახსრების ექვივალენტები 31-აგვ-2026 31-აგვ-2025 31-აგვ-2024 

 

ფულადი სახსრები ბანკში 

 

 
7,319 

 

 
90,782 

 

 
196,405 

 

სულ ფულადი სახსრები და ფულადი სახსრების ექვივალენტები 7,319 90,782 196,405 

 

შენიშვნა 5. საგადასახადო აქტივები 

 

2026 წლის 31 აგვისტოს მდგომარეობით კლუბის საგადასახადო აქტივები შეადგენს 25,972 ლარს (2025 წლის 31 

აგვისტოს მდგომარეობით: 48,321 ლარი). 

 

შენიშვნა 6. სასაქონლო მატერიალური მარაგი 

 

სასაქონლო მატერიალური მარაგი შედგება მედიკამენტების, სპორტული ინვენტარის, სამედიცინო 

მოწყობილობების და სხვა სახის ნედლეულისა და მარაგებისგან. 2026 წლის 31 აგვისტოს მდგომარეობით 

კლუბის სასაქონლო მატერიალური მარაგები შეადგენდა 102,857 ლარს (2025 წლის 31 აგვისტოს 

მდგომარეობით: 24,798 ლარი).  

 

შენიშვნა 7. ძირითადი საშუალებები 

 

2026 წლის 31 აგვისტოს მდგომარეობით 
ავტომობილები 

ავეჯი და 

აღჭურვილობა 

სპეც. 

ტექნიკა 
სულ 

     
ისტორიული ღირებულება     
ნაშთი 31.12.2025 მდგომარეობით  96,062   29,816   20,816   146,694  

შესყიდვა   4,947   4,279   -     9,226  

ჩამოწერა  -     -     -     -    

ნაშთი 31.08.2026 მდგომარეობით  101,009   34,095   20,816   155,920  

 

    

აკუმულირებული ცვეთა 
    

ნაშთი 31.12.2025 მდგომარეობით  (57,263)  (23,881)  (9,077)  (90,221) 

პერიოდის ცვეთა  (5,460)  (2,888)  (1,422)  (9,770) 

ჩამოწერა  -     -     -     -    

ნაშთი 31.08.2026 მდგომარეობით  (62,723)  (26,769)  (10,499)  (99,991) 

 

    

წმინდა საბალანსო ღირებულება 

    

ნაშთი 31.12.2025 მდგომარეობით  38,799   5,935   11,739   56,473  

ნაშთი 31.08.2026 მდგომარეობით  38,286   7,326   10,317   55,929  

შენიშვნა 7. ძირითადი საშუალებები (გაგრძელება) 

 

2025 წლის 31 აგვისტოს მდგომარეობით 
ავტომობილები 

ავეჯი და 

აღჭურვილობა 

სპეც. 

ტექნიკა 
სულ 

     
ისტორიული ღირებულება     
ნაშთი 31.12.2024 მდგომარეობით 79,096 28,207 11,220 118,523 

შესყიდვა  5,601 1,609 9,596 16,806 

ჩამოწერა - - - - 

ნაშთი 31.08.2025 მდგომარეობით 84,697 29,816 20,816 135,329 

 
    

აკუმულირებული ცვეთა     

ნაშთი 31.12.2024 მდგომარეობით (51,207) (19,432) (8,669) (79,308) 

პერიოდის ცვეთა (3,750) (2,740) (390) (6,880) 

ჩამოწერა - - - - 

ნაშთი 31.08.2025 მდგომარეობით (54,957) (22,172) (9,059) (86,188) 

 
    

წმინდა საბალანსო ღირებულება 
    

ნაშთი 31.12.2024 მდგომარეობით 27,889 8,775 2,551 39,215 

ნაშთი 31.08.2025 მდგომარეობით 29,740 7,644 11,757 49,141 

 

 

შენიშვნა 8. ბანკის და სხვა სესხებბი 
 

2024 წლის პირველი ნოემბრის სესხის ხელშეკრულებით კლუბს დამფუძნებელისგან მიღებული აქვს სესხი 

140,000 ლარის ოდენობით, რომლის გადასახდელი ძირის ნაშთი 2026 წლის 31 აგვისტოს მდგომარეობით 

შეადგენს 25,000 ლარს. 2026 წლის 31 აგვისტოს მდგომარეობით სესხზე დარიცხული გადასახდელი პროცენტის 

ნაშთი შეადგენს 0 ლარს. აღნიშნულ სესხზე, 2026 წლის განმავლობაში დარიცხული საპროცენტო ხარჯი 

შეადგენს 2,749 ლარს (2025 წელი: 12,445 ლარი). 

 

2025 წლის 10 ნოემბრის სესხის ხელშეკრულებით კლუბს დამფუძნებელ ბესიკ ჩიხრაძისგან მიღებული აქვს 

სესხი 40,000 ლარის ოდენობით. 2026 წლის 31 აგვისტოს მდგომარეობით სესხზე გადასახდელი ძირისა და 

პროცენტის ნაშთი შეადგენს 28,500 ლარს (2025 წელი: 40,000 ლარი). აღნიშნულ მიღებულ სესხზე, 2026 წლის 

განმავლობაში დარიცხული საპროცენტო ხარჯი შეადგენს  3,116  ლარს (2025 წელი: 0 ლარი). 

 

2026 წლის 21 ივლისის სესხის ხელშეკრულებით კლუბს დამფუძნებელ ბესიკ ჩიხრაძისგან მიღებული აქვს სესხი 

30,000 დოლარის ოდენობით. 2026 წლის 31 აგვისტოს მდგომარეობით სესხზე გადასახდელი ძირისა და 

პროცენტის ნაშთი შეადგენს 78,945 ლარს (2025 წელი: 0 ლარი). აღნიშნულ მიღებულს სესხზე, 2026 წლის 

განმავლობაში დარიცხული საპროცენტო ხარჯი შეადგენს 0 ლარს (2025 წელი: 0 ლარი). 

 

2026 წლის 7 ივლისის სესხის ხელშეკრულებით კლუბს დამფუძნებელ ბესიკ ჩიხრაძისგან მიღებული აქვს სესხი 

361,000 ლარის ოდენობით. 2026 წლის 31 აგვისტოს მდგომარეობით სესხზე გადასახდელი ძირისა და 

პროცენტის ნაშთი შეადგენს 361,000 ლარს (2025 წელი: 0 ლარი). აღნიშნულ მიღებულს სესხზე, 2026 წლის 

განმავლობაში დარიცხული საპროცენტო ხარჯი შეადგენს 6,426  ლარს (2025 წელი: 0 ლარი). 

 

2025 წლის 24 დეკემბერს კლუბს ბაზის ბანკისგან აღებული აქვს 164,730 ევროს ოდენობით სესხი. წლიური 

საპროცენტო განაკვეთი 10.9%. 2026 წელს სესხზე დარიცხული პროცენტი შეადგენს  22,691 ლარს  (2025 წელი: 

1,108 ლარი). 2026 წლის 18 მაისს სესხის სრულად დაიფარა და 2026 წლის 31 აგვისტოს მდგომარეობით სესხის 

საბოლოო ნაშთი შეადგენს 0 ლარს (2025 წლის 31 დეკემბერი: 518,840). 

შედეგად, კლუბს 2026 წლის 31 აგვისტოს მდგომარეობით, გადასახდელი სასესხო ვალდებულებები შეადგენს 

493,445 ლარს (2025 წლის 31 აგვისტოს მდგომარეობით კლუბის სასესხო ვალდებულება არის 24,587 ლარია, 

ხოლო 2025 ელის 31 დეკემბრის მდგომარეობით 583,840). 

შენიშვნა 9. სხვა მიმდინარე ვალდებულებები 

 

სხვა მიმდინარე ვალდებულებები 31-აგვ-26 31-აგვ-25 

   

საქართველოს ფეხბურთის ფედერაციის მიმართ არსებული ვალდებულება 125,573 133,871 

მიღებული ავანსები - 93,592 

სხვა კრედიტორული ვალდებულებები 201,042 85,632 

  
  

სულ სხვა მიმდინარე ვალდებულებები 326,615 313,095 

შენიშვნა 10. სააქციო/საწესდებო კაპიტალი 

2026 წლის 31 აგვისტოს მდგომარეობით კლუბის საწესდებო კაპიტალი შეადგენს 5,770,480 ლარს (2025 წლის 31 

აგვისტოს: 4,856,487 ლარი).  

 

შენიშვნა 11.  სპონსორობა და რეკლამა - რეკლამები მოედნის პერიმეტრზე და დაფებზე 

 

2026 წლის იანვრიდან აგვისტოს ჩათვლით პერიოდში კლუბს არ უფიქსირდება შემოსავალი სპონსორობა და 

რეკლამა - რეკლამები მოედნის პერიმეტრზე და დაფებზე. აღნიშნული შემოსავალი, 2025 წლის იანვრიდან 

აგვისტოს ჩათვლით პერიოდში შეადგენს 0 ლარს. 
 

შენიშვნა 12.  უეფას საკლუბო შეჯიბრებები - ტრანსლაციის უფლებები, კომერციული, საპრიზო ფონდი/თანხები 

 

2026 წლის იანვრიდან აგვისტოს ჩათვლით პერიოდში კლუბის შემოსავალი უეფას საკლუბო შეჯიბრებები - 

ტრანსლაციის უფლებები, კომერციული, საპრიზო ფონდი/თანხები შეადგენს 657,065 ლარს (2025 წლის 

იანვრიდან აგვისტოს ჩათვლით პერიოდში კლუბის აღნიშნული შემოსავალი შეადგენს 610,385 ლარს). 
 

შენიშვნა 13.  სუბსიდიები, გრანტები და სხვა თანხები სახელმწიფო და მუნიციპალური ხელისუფლებისაგან 

 

სუბსიდიები, გრანტები და სხვა თანხები სახელმწიფო და მუნიციპალური ხელისუფლებისგან მოიცავს ა(ა)იპ 

ქართული ფეხბურთის განვითარების ფონდისგან (შემდგომში „ფონდი“) და სსიპ კულტურის სპორტის და 

ახალგაზრდული საქმეთა სააგენტოსგან (შემდგომში „სააგენტო“) მიღებულ შემოსავალს. 2026 წლის იანვრიდან 

აგვისტოს ჩათვლით პერიოდში ფონდისაგან მიღებულმა შემოსავალმა შეადგინა 1,343,894 ლარი (2025 წლის 

იანვრიდან აგვისტოს ჩათვლით პერიოდში: 1,322,500 ლარი). 
 

შენიშვნა 14.  სხვა საოპერაციო შემოსავალი, რომელიც ცალკე არ არის გამოყოფილი 

 

სხვა საოპერაციო შემოსავალი, რომელიც ცალკე არ არის გამოყოფილი წარმოადგენს ფეხბურთელის 

სწავლებიდან და ტრანსფერიდან მიღებულ შემოსავალს, რომელიც 2026 წლის იანვრიდან აგვისტოს ჩათვლით 

პერიოდში შეადგენდა 58,339 ლარს, ხოლო 2025 წლის იანვრიდან აგვისტოს ჩათვლით პერიოდში კი 34,959  

ლარს. 

 

შენიშვნა 15. ფეხბურთელები - ხელფასი და ანაზღაურება 

 

ფეხბურთელები - ხელფასი და ანაზღაურება მოიცავს წლის განმავლობაში ფეხბურთელებზე დარიცხულ 

ანაზღაურებას - ძირითად ხელფასსა და პრემიას. 

 

შენიშვნა 16. სხვა თანამშრომლები - ხელფასი და ანაზღაურება 

 

სხვა თანამშრომლები - ხელფასი და ანაზღაურება მოიცავს კლუბის სხვა პერსონალზე - მწვრთნელები, 

ადმინისტრაციული, სამედიცინო და სხვა პერსონალზე დარიცხულ ძირითად ხელფასსა და პრემიას. 

 

შენიშვნა 17. მატჩის დღის ხარჯები  

 

მატჩის დღის ხარჯები მოიცავს მატჩის საორგანიზაციო საკითხებისთვის გაწეული ხარჯების საფასურს,  

ტრანსპორტირების, სასტუმროს, მატჩის დაცვის და სამედიცინო ხარჯებს, რომელმაც 2026 წლის იანვრიდან 

აგვისტოს ჩათვლით პერიოდში შეადგინა 320,252 ლარი (2025 წლის იანვრიდან აგვისტოს ჩათვლით პერიოდში: 

194,191 ლარი). 

შენიშვნა 18. უძრავი ქონებისა და სათავსოების ხარჯები  

 

უძრავი ქონებისა და სათავსოების ხარჯები მოიცავს სტადიონის იჯარის, ბინის ქირის და საოფისე ფართის 

იჯარის ხარჯს, რომელმაც 2026 წლის იანვრიდან აგვისტოს ჩათვლით პერიოდში შეადგინდა 344,844 ლარი 

(2025 წლის იანვრიდან აგვისტოს ჩათვლით პერიოდში: 245,430 ლარი). 

 

შენიშვნა 19. სხვა საოპერაციო ხარჯი, რომელიც ცალკე არ არის გამოყოფილი  

  

სხვა საოპერაციო ხარჯი, რომელიც ცალკე არ არის გამოყოფილი მოიცავს ძირითადად საწევრო გადასახადს,  

სალიცენზიო მოსაკრებელს, სპორტული ეკიპირების, სატრანსფერო, ჯარიმის, ტრანსპორტირების, საწვავის და 

სხვა საერთო და ადმინისტრაციულ ხარჯებს, რომელმაც 2026 წლის იანვრიდან აგვისტოს ჩათვლით პერიოდში 

შეადგინდა  497,646 ლარი (2025 წლის იანვრიდან აგვისტოს ჩათვლით პერიოდში: 346,211 ლარი). 

 

შენიშვნა 20. ანარიცხები და პირობითი ვალდებულებები  

 

• სასამართლო დავები  

 

2026 წლის 31 აგვისტოს დასრულებული წლისათვის კლუბი არ ყოფილა ჩართული რაიმე ტიპის სასამართლო 

დავაში. 

 
 

შენიშვნა 21. ტრანზაქციები დაკავშირებულ მხარეებთან  

 

საქმიანობის ნორმალურ პირობებში კლუბი ტრანზაქციებს ახორციელებს ურთიერთდაკავშირებულ მხარეებთან.   

 

ზოგადად, მხარეები ითვლება დაკავშირებულად, თუ ერთ მხარეს აქვს უნარი გააკონტროლოს მეორე მხარე ან 

მნიშვნელოვანი გავლენა მოახდინოს მეორე მხარის ფინანსურ და საოპერაციო გადაწყვეტილებებზე. თითოეული 

შესაძლო ურთიერთკავშირის განხილვისას, ყურადღება ექცევა ურთიერთობის შინაარსს და არა მხოლოდ 

სამართლებრივ ფორმას. 

 

დაკავშირებულ მხარეებთან განხორციელებულ ტრანზაქციებთან და ნაშთებთან დაკავშირებული დეტალები 

ქვემოთ მოცემულ ცხრილებშია წარმოდგენილი. 

 

ნაშთები და ტრანზაქციები დაკავშირებულ მხარეებთან: 

 

ნაშთი დაკავშირებულ მხარეებთან 31.08.2026     მიღებული სესხები 

მეწილე                      (493,445) 
 

 

ოპერაციები დაკავშირებულ მხარეებთან 

31.08.2026 
შემოსავალი 

ხელფასის 

ხარჯი 

საპროცენტო 

ხარჯი 

მეწილე  - - 12,291 

უმაღლესი ხელმძღვანელობის პირი                       -    51,790 - 

სხვა დაკავშირებული მხარე  - - - 
 
 

ნაშთი დაკავშირებულ მხარეებთან 31.08.2025     მიღებული სესხები 

მეწილე                      24,587 

 
 

ოპერაციები დაკავშირებულ მხარეებთან 

31.08.2025 
შემოსავალი 

ხელფასის 

ხარჯი 

საპროცენტო 

ხარჯი 

მეწილე  720 - - 

უმაღლესი ხელმძღვანელობის პირი                       -    64,158 - 

სხვა დაკავშირებული მხარე  - - 460 

შენიშვნა 22. საანგარიშგებო პერიოდის შემდგომი მოვლენები 

 

2026 წლის 03 სექტემბერს, კლუბმა ა(ა)იპ ქართული ფეხბურთის განვითარების ფონდისგან მიიღო დაფინანსება 

60,740 ლარის ოდენობით. 

 

2026 წლის 14 სექტემბერს, ბესიკ ჩიხრაძემ კლუბის კაპიტალში შეიტანა 200,000 ლარი. 

 

2026 წლის 17 სექტემბერს, თორნიკე ჭიკაძემ კლუბის კაპიტალში შეიტანა 15,000 ლარი. 

 

2026 წლის 14 სექტემბერს, კლუბმა ბესკი ჩიხრაძისგან მიიღო სესხი 100,000 ლარის ოდენობით. 

 

სხვა მნიშვნელოვანი მოვლენები, რომლებიც შეიძლება აისახოს ამ ფინანსურ ანგარიშგებაში საანგარიშგებო 

პერიოდის ბოლოდან მისი ხელმოწერის თარიღამდე არ მომხდარა. 

ახალგაზრდული ფეხბურთის განვითარების ხარჯები  

 

განზრახ გამოტოვებული. ფორმა იხილეთ შემდეგი გვერდიდან 

- დოკუმენტის დასასრული - 


